Sportgelände-SVM

Die Kasse vum Eichel sinn leer,

unn ah de Schatzmeschter in unsrer Gemeen hat’s schwer.

Es fehlt vorne unn hinne an de wichdigste Sache,

So sollt mer zum Beispiel am Schwimmbad dringend was mache.

Awwer an die Zuschüss vum Land komme se nett draan

Doch ah was erfreuliches muß ich Eich sa’n.

Iwwer die Schul komme se jetzt wohl zu Geld,

das fer es Sportgelände werd zur Verfügung gestellt.

Unser Wiesche soll em Kunschtrase weiche,

doch das dut de Obbere noch nett reiche,

E scheeni Tartanbahn fer die Leichtathletik muß her

Mer begrüße das alle sehr.

Denn nett nur die Schul hat dodevun e Nutze

Ah die vum SVM freije sich schun wie die Wutze,

endlich werd do mol was investiert,

unn nett nur notdürftig dran rum repariert.

Unne uff de Hartplatz soll dann e neier richtischer Rase hin.

Wenn se das ah noch irgendwie finanziert krien,

dann wär die Sportanlag vorbildlich weit unn breit,

nur ich sa’ em SVM ens ihr Leit:

Von alleen kann mer dort ah nett renne

Dun die Chance bloß nett verpenne.

Machen’s beschte draus

Denn nur fer Siege kriet mer ah Applaus!

Bei de Fußballer vum SVM is noch so einiges vorgefall,

do hot es zum Beispiel enner am Rand vum Spielfeld nimmi ausgehall,

Is während em Spiel in Kübelberg uff de Platz gewetzt

Denn der gude Mann war ganz entsetzt,

hot gemeent die Mauer beim e Freistoß dät nett richtig stehn,

do mußt er selbscht mol deno gugge gehn.

So e armer Spieler vunn de Erscht-Mannschaft,

machte unfreiwillig met de Kriminalität in Miese Bekanntschaft.

Erscht kerzlich hotter iwwer Nacht die gepackt Sportdasch uff de Terrass stehn

Als er dann Sunnda’s wollt zum Fußballspiele gehn,

war das gute Stick verschwunn unn geklaut,

do hatter ganz scheen dumm aus de Wäsch geschaut.

Mol gugge, ob de Franz nommo während em Speel de Platz betritt,

unn de Buggi künftig immer sei Dasch zum Spiel bringt mit.

Vielleicht sollte mer ah noch e Tribün fer 10.000 Zuschauer uff unser Sportplatz baue?

Die Musik spielt jetzt: „Wer kann das bezahle? Wer hat soviel Geld?“

